
Резюме. Ушбу мақолада иммуноглобулин А нинг ҳосил бўлиш манбаълари, унинг организм иммун 

тизимининг шаклланишидаги аҳамияти, хусусан ҳазм, нафас олиш, сийдик ажратиш тизимлари ва сут безининг 

маҳаллий иммун хусусияти тўғрисидаги илмий дунё қарашлар ўрганиб чиқилди. IgA организмнинг иммун 

тизимининг шаклланишида асосий медиатор бўлиб, организмни турли патоган агентлардан ва ёд моддалар 

таъсиридан ҳимоя қилади. 

Калит сўзлар: иммуноглобулин А, шиллиқ қаватлар иммун тизими. 

 

Abstract. This article describes the sources of formation of immunoglobulin A and its role in the formation of the 

body's immune system, in particular the mucous membranes of the digestive, respiratory, urinary and mammary glands. 

IgA is the main mediator of the formation of the body's immune system, which protects the body from pathogenic agents 

and foreign antigens. 

Бундан бир аср олдин А.М. Безредка томо-

нидан маҳаллий иммунитет назарияси илгари су-

рилганди. Бундай дунёқараш перорал иммуниза-

ция усулидан фойдаланишга асос солди. Кейин-

чалик (1959й.) J.Heremans “Иммуноглобулин А” 

ни топди. Бу иммуноглобулин шиллиқ қаватлар 

таркибидаги плазмоцит ҳужайралари томонидан 

ишлаб чиқарилиши фанга маълум бўлди [14,15]. 

Кейинги бир қатор тадқиқотлар IgA маҳаллий 

иммунитетнинг ҳосил бўлишида муҳим аҳамиятга 

эга эканлигини аниқлади ва шиллиқ қаватларни 

юқумли антигенлардан ҳимоя қилишини асослаб 

берди [11,12]. Иммуноглобулин А нинг бундай 

ўзига хос вазифаси, унинг қуйидаги хусусиятла-

ридан юзага келади. 

1. Ошқозон–ичак тизими ферментлари 

турғунлиги сақланиб қолади. Пепсин ва 

трипсиннинг 3 соатлик таъсиридан сўнг 

вирусларга қарши таъсири 70-74% сақланиб 

қолади [9,13]. 

2. Иммуноглобулин А, шиллиқ қаватлар 

эпителийси билан боғланган ҳолда бўлади [10]. 

3. IgA таркибида тўртта тўртламчи 

тузилмали занжирларнинг борлиги, уларнинг 

бошқа мономер антителаларидан устунлигини 

таъминлайди. 

4. IgA сут бези секрети таркибида лактация 

даврининг 3-5 кунидан бошлаб, охиригача доми-

нант бўлиб қолади. Шу сабабли чақалоқлар она 

сути билан озиқланган даврида пассив иммунитет 

билан таъминланган бўлади. Она сути ва бошқа 

секретор моддаларга IgA, иккита асосий манба 

орқали кириб келади. Биринчиси, ўша аъзоларда 

жойлашган маҳаллий плазматик ҳужайралар син-

тез қилади. Иккинчиси, бир аъзонинг шиллиқ 

қаватида синтез бўлиб, бошқа аъзо шиллиқ 

қаватига кириб келади [7,8]. Бунда жигар муҳим 

роль ўйнайди. Чунки гепатоцитлар IgA ни танлаб, 

боғлаб олади ва ўт орқали ичакларга олиб туша-

ди. Ичаклардан эса, қонга ўтади ва бошқа аъзо-

ларга тарқалади. IgA нинг вирусларга қарши 

таъсирининг асосида уларнинг вируслар фаолия-

тини фаолсизлантириш ётади [18]. Бундан 

ташқари IgA-антибактериал таъсир ҳам 

кўрсатади. IgA бактериялар девори юзасидаги 

боғловчи тузилмаларни блоклайди, яъни эпите-

лий ҳужайралари юзасига бактериялар ва улар-

нинг токсинлари боғлана олмайди [16,17]. Шу 

тариқа IgA микроблар ва уларнинг токсинлари-

нинг шиллиқ қаватлар эпителийсига 

боғланишининг, колониялар ҳосил қилишининг 

олдини олади ва натижада бактериялар ичак 

орқали ташқарига чиқиб кетади [3,4,5,6]. IgA 

эрувчан антигенлар (кимёвий моддалар, бакте-

рияларнинг биомаҳсулотлари, овқат ёки ҳаво би-

лан организмга тушадиган антигенлар) қарши 

таъсир механизмига эга бўлиб, уларни зарарсиз-

лантириш хусусияти кучли [1,2,8]. 

Бундан ташқари IgA иммун комплексини 

ҳосил қилиб, антигенлар деградацияси ва 

қадаҳсимон ҳужайраларда муцин моддасининг 

синтезини кучайтиради. 

Хулоса қилиб шуни айтиш мумкинки, 

шиллиқ қаватлар юзасида, сут безининг секрет 

маҳсулоти таркибида бўладиган IgA маҳаллий ва 

умумий иммунн хусусияти билан организмни па-

тоген агентлар ва ёт антигенлар таъсиридан 

ҳимоя қилади. 

Резюме. В данной статье описаны источники 

образовании иммуноглобулин А и его роль в формиро-

вании иммунной системы организма, в частности сли-

зистых покровах пищеварительной, дыхательной, мо-

чевиделительной системы и молочной желез. IgA явля-

ется главным медиатором в образовании иммунной 

системы организма, которая защищает организм от 

патогенных агентов и инородных антигенов. 

Ключевые слова: иммуноглобулин А, иммунная 

система организма. 
 


